Agrosanoatni rivojlantirish agentligi tomonidan 
2025-yil yakuni bo‘yicha amalga oshirilgan ishlari yuzasidan
MA’LUMOT

O‘zbekiston Respublikasi Prezidentining 2024-yil 30-sentabr PF-151-sonli “Respublikada agrosanoat sohasiga yangi bozor mexanizmlarini joriy etish hamda sanoatlashgan bog‘ va tokzorlarni barpo qilishning qo‘shimcha chora-tadbirlari to‘g‘risida”gi Farmoniga asosan Agentlik qayta tashkil etildi.
Agentlik faoliyatining ustuvor yo‘nalishlari etib quyidagilar belgilab berildi. Bunda: 
- Intensiv bog‘, uzumzor va issiqxona xo‘jaliklari rivojlantirilishi - tuman (shahar) hokimliklari Agentlik bilan birga muntazam ravishda yangidan tashkil etiladigan sanoatlashgan yangi intensiv bog‘ va tokzorlarni hamda issiqxonalarni barpo etish maqsadida zahiradagi yer uchastkalari hamda yer egalari, yerdan foydalanuvchilar, ijarachilar va qishloq xo‘jaligi korxonalariga tegishli past hosilli paxta va g‘alla yer maydonlari, tog‘ oldi, qir-adirliklar, shuningdek, samarasiz hamda eskirgan bog‘ va tokzorlar ro‘yxatini shakllantirib borish.
- Resurs tejovchi zamonaviy agrotexnologiyalar joriy etish - tomchilatib va yomg‘irlatib sug‘orish (irrigatsiya) kabi suv resurslaridan tejamli foydalanish tizimlarini joriy etish, bu orqali bog‘ va issiqxonalar maydonlarini samarali sug‘orish va hosildorlikni oshirish.
- Yosh bog‘lar va tokzorlar barpo etish, moliyalashtirish va subsidiyalar orqali qo‘llab-quvvatlash - yangi bog‘ va uzumzorlar tashkil etish, ularni kredit, subsidiya va jamg‘arma mablag‘lari orqali qo‘llab-quvvatlash.
1. 2025-YILDA RESPUBLIKA HUDUDLARIDA SANOATLAShGAN BOG‘LAR TAShKIL QILISh.
Amaldagi holat:
Mevali bog‘lar bo‘yicha: Respublika hududi bo‘ylab jami 365,5 ming gektar (shundan, fermer xo‘jaliklarida 273,2 ming gektar hamda aholi va dehqon xo‘jaliklarida 92,3 ming gektar) mevali bog‘lar mavjud bo‘lib, mavjud bog‘lardan joriy yil davomida 3,4 mln tonna hosil olindi.
Fermer xo‘jaliklarida mavjud bog‘lardan 29 % (79,5 ming gektar) qismini intensiv mevali bog‘lar tashkil etadi hamda 18 % qismida (49,6 ming gektar) tomchilatib sug‘orish texnologiyalari joriy etilgan.
Uzumzorlar bo‘yicha: Respublika hududlarda jami 207 ming gektar (shundan, fermer va qishloq xo‘jaligi korxonalarida 136,6 ming gektar, aholi tomorqalarida 
70,5 ming gektar) uzumzorlar mavjud bo‘lib, mavjud uzumzorlardan joriy yil davomida 2 mln tonna hosil olindi.
Shuningdek, fermer va qishloq xo‘jaligi korxonalarida mavjud 141,9 ming gektar uzumzorlardan 61% qismini (83,9 ming gektar) hosilli uzumzorlar hamda 12 % qismida (16,3 ming gektar) resurstejamkor texnologiyalar asosida tomchilatib sug‘orish texnologiyalari joriy etilgan.
Amalga oshirilayotgan ishlar:
Respublikada 2024-2025-yillarda jami 43,2 ming gektar (2024-yil 14 ming ga, 
2025-yil 29,2 ming ga) sanoatlashgan intensiv mevali bog‘ va tokzorlarni 21,8 ming gektari tog‘ oldi va qir adirliklarda, 21,4 ming gektar samarasiz bog‘ va tokzorlar o‘rnida barpo etish belgilangan. Xususan:
2024-yilda 1 325 ta loyihada 14,2 ming gektar (rejaga nisb. 101%) shundan,
11 ming ga mevali bog‘ va 3,2 ming ga uzumzorning 7,9 ming gektari tog‘-oldi, 
qir-adirlikda, 6,3 ming gektari yaroqsiz bog‘-tokzorlar o‘rnida barpo etildi.
2025-yilda jami 29,2 ming gektar (bahorda 17,3 ming ga va 11,9 ming ga kuzda) sanoatlashgan intensiv bog‘ va tokzorlar barpo etish belgilangan.
Joriy yil bahor mavsumida jami 19,2 ming gektar (bahorgi rejaga nisb. 111 %, jamiga nisb. 65 %) shundan, 14,2 ming gektar bog‘ va 5,0 ming gektar tokzorlar barpo etildi.
Mavjud mevali bog‘ va uzumzorlar yer maydonlaridan maqsadli va samarali foydalanishni tashki etish maqsadida joriy yil bahor mavsumi davomida iqtisodiy samarasiz, yaroqsiz va kam hosilli bo‘lgan 25,6 ming gektar bog‘-tokzorlar rekonstruksiya qilinib, ular o‘rnida 10,1 ming gektar yangi mevali bog‘, 2,8 ming gektar yangi uzumzorlar barpo etildi.
2. 2025-YIL KUZ MAVSUMIDA AMALGA OShIRILGAN IShLAR:
Joriy yil kuz mavsumida jami 11,7 ming gektar sanoatlashgan intensiv 
bog‘-tokzorlar, shundan, 8,8 ming gektar mevali bog‘ va 2,9 ming gektar uzumzorlar barpo etish rejalashtirilgan bo‘lib, bugungi kunga qadar 5 ming gektar sanoatlashgan intensiv bog‘-tokzorlar, shundan, 3,9 ming gektar mevali bog‘ va 1,1 ming gektar uzumzorlar barpo etildi.
Shuningdek, iqtisodiy jihatdan samarasiz, yaroqsiz va kam hosilli bo‘lgan 10,3 ming gektar, shundan, 6,5 ming gektar mevali bog‘ va 3,8 ming gektar uzumzorlar rekonstruksiya qilish rejalashtirilgan bo‘lib, bugungi kunga qadar jami 9,5 ming gektar, shundan, 6,1 ming gektar mevali bog‘ va 3,4 ming gektar uzumzorlar rekonstruksiya qilindi.
PF-151-son Farmoniga asosan yangidan tashkil qilinadigan bog‘ va uzumzorlar faqatgina Agentlik tomonidan ishlab chiqiladigan loyihaning texnik-iqtisodiy asoslari va texnik shartlarida asosida barpo qilinishi belgilangan.
Loyihaning texnik-iqtisodiy asoslari — sanoatlashgan yangi intensiv (sermahsul) bog‘ va tokzorlarni barpo etish maqsadida ishlab chiqilgan yer tuzish loyihasi, ko‘chatlarni ekish sxemasi va navi, sug‘orish texnologiyasi, shuningdek, loyihani amalga oshirish uchun talab etiladigan mablag‘lar va ularni o‘zlashtirish muddatlari hamda texnik shartlarni asoslab beruvchi loyihaoldi hujjati.
Texnik shart — sanoatlashgan intensiv (sermahsul) bog‘ va tokzorlar barpo etishda ko‘chat ekish sxemasi, ko‘chatni kafolatlangan navi, sug‘orish tizimi va boshqa shartlarni belgilab beruvchi texnik talablar.
TIA va TSh ishlab chiqishdan asosiy maqsadlar:
- yangi bog‘larni barpo qilish uchun hududlarning tuproq-iqlim sharoitlarini hisobga olgan holda, bog‘dorchilik, uzumchilik va issiqxona xo‘jaligida ilmiy yutuqlar, ilg‘or ilmiy ishlanmalar va innovatsion agrotexnologiyalarga asoslangan texnik shartlar ishlab chiqish;
- hududlarning ixtisoslashuvi, bozor holati, talab va takliflarni inobatga olib meva va uzum navlarini joylashtirish;
- zamonaviy resurs-tejamkor texnologiyalarni, tomchilatib va yomg‘irlatib sug‘orish tizimlarini qo‘llagan holda intensiv bog‘ tashkil qilish;
- kafolatlangan, virusdan xoli bo‘lgan sertifikatlangan ko‘chatlar  ekilishi, samarali ekish sxemalar asosida ekilishini tashkil etish;
- yerdan unumli foydalanishni tashkil qilish, bog‘lardan samarasiz hamda noqonuniy yoki boshqa maqsadlarda foydalanish, o‘zboshimchalik bilan buzib tashlash holatlarini oldini olish, qishloq xo‘jaligi mahsulotlarini yetishtirishni sanoatlashtirish;
- tashqi bozorlarda talab yuqori bo‘lgan meva va uzum navlarini joylashtirish hamda yetishtirish bo‘yicha soha olimlari bilan birgalikda tavsiyalar ishlab chiqish;
[bookmark: _Hlk216268259]- bog‘dorchilik yo‘nalishidagi tadbirkorlik sub’ektlari faoliyatiga ko‘maklashish, eksportga ko‘maklashish va boshqa bir qancha maqsadlarni o‘z ichiga oladi.
10 gektardan katta maydonlarda tashkil qilingan bog‘ va tokzorlar uchun soddalashtirilgan qisqa ko‘rinishda texnik shart loyihasi ishlab chiqildi.
Joriy yilning shu kunigacha 11 854 gektar yer maydonlarda tashkil qilingan bog‘lar uchun 534 ta TSh tasdiqlanib, tashabbuskorlarga taqdim etildi.
1 587,5 gektar yer maydonlarida tashkil qilingan intensiv bog‘lar uchun TIA loyihalari ishlab chiqilib, tashabbuskorlarga taqdim etildi.
“Tayyor holda” bog‘ barpo qilish:
Pop tumanida Agentlik hamkorligida Turkiya davlatining “Worldagro Sonsultancy Organizasyona.Ş.” kompaniyasi tomonidan 34,0 mln AQSh doll investitsiya kiritilishi hisobiga 4 ming gektarda intensiv bog‘lar barpo etiladi.
Bugungi kunga qadar 1 ming gektar maydonda tomchilatib sug‘orish tizimlari joriy etgan holda olxo‘rining “Black splendor” va “Black diamond” hamda shaftolining “nektarin” “zodiak”, “altamira”, “tintosa” navli ko‘chatlaridan sanoatlashgan intensiv mevali bog‘lar barpo etildi hamda suv sig‘imi hajmi 25 477 m3 bo‘lgan 1 dona hovuz qazildi.
Bugungi kunda qolgan yer maydonlarida sanoatlashgan intensiv bog‘ barpo etish uchun yer tayyorlash hamda ekish ishlari davom ettirilmoqda.
Bulung‘ur tumanida Agentlik bilan hamkorlikda “Turon bank” AKB tomonidan 
2 ming gektar maydonda uzumzor (navi-AVATAR) tashkil etish belgilangan. 
Bugungi kunda ikkita hovuz va tomchilatib sug‘orish tizimlari to‘liq o‘rnatilib ishga tushurildi hamda 550 gektar maydonga ko‘chatlar ekilib shundan, 100 gektardan ortiq maydonga shpaller o‘rnatildi.
Quva tumani “Turk” MFY hududida “Agrovoltika” MChJ tomonidan 60 gektar maydonda sanoatlashgan uzumzor (navi-AVATAR) tashkil etildi. Ushbu uzumzorga to‘liqligicha quyosh paneli o‘rnatilib, o‘rnatilgan quyosh panellari 1 oyda 1 mln 920 ming kVt (1 soatda 8000 kVt va 1 kunda 64 ming kVt) elektr toki ishlab chiqarmoqda. 
Ishlab chiqarilgan elektr toki uzumzorlarni sug‘orish uchun foydalanilib, foydalanishdan ortib qolgan qismi esa aholini elektr toki bilan ta’minlash maqsadida davlatga sotish orqali 1 oyda 1 mlrd 459 mln so‘mga yaqin (1 kVt elektr narxi 760 so‘mdan) daromad olinmoqda.
Shuningdek, uzuzmorni suv bilan ta’minlash maqsadida 4 ta quduq va 2 ta nasos stansiyasi qurilib, to‘liqligicha tomchilatib sug‘orish tizimlari joriy etildi. Joriy yilda qator oralariga oshqovoq ekinlari ekilib, hosil yetishtirildi. Ushbu loyiha doirasida
120 nafarga yaqin ishchi o‘rni yaratilishi maqsad qilingan.
Oxangaron tumanida “Driptek” MChJ 309 gektarga UFA usulida 566 ming tup uzum Mundrop (Avatar) navli ko‘chat ekildi , shuningdek, Bekobod, Qibray, Parkent va Chinoz tumanlarda danaksiz uzum navlari ekilmoqda.
Yetishtirilgan uzum mahsulotlarni Koreya va Arab davlatlariga eksport qilish rejalashtirilgan. Shuningdek, Turkiya va Gollandiya davlatlariga mayiz holatida 
40-50 AQSh dollarigacha bo‘lgan narxlarda eksport qilish bo‘yicha eksport shartnomalarini tuzish yuzasidan muzokaralar olib borilmoqda.
Baxmal tumani, Baxmal buloklari hududida “Turon Stable” MChJ tomonidan 
jami 110 gektar yer maydonida intensiv olma bog‘i tashkil etilmoqda. Bugungi kunda 
60 gektar maydonda resurstejamkor texnologiyalar asosida tomchilatib sug‘orish tizimlarini joriy etgan holda intensiv bog‘ barpo etildi. Qolgan 50 gektar yer maydonida kuzgi ko‘chat ekish uchun yer maydonlari tayyorlash ishlari olib borilmoqda.
Termiz tumani “Xalqobod” hududidagi 163,9 gektar maydonda “RAVNA GROW” MChJ tomonidan qiymati 12 mln AQSh dollari bo‘lgan loyiha asosida zamonaviy intensiv bog‘ va agrologistika markazi tashkil etilmoqda. Tadbirkor tomonidan bugungi kunda 
5 mlrd. so‘m mablag‘lar hisobidan 108 ming tup mevali ko‘chatlar Ispaniya va Turkiya davlatlaridan yuqori hosil beradigan iqlimga chidamli invitro usulida yetishtirilgan shaftoli va o‘rik ko‘chatlari (Shaftoli – Niktarin navlari, O‘rik – mikodo va Rubitsa navlari) ekib parvarishlanmoqda.
Qator oralaridagi 34 gektar yer maydoniga Tarvuzning danaksiz navlari (Karistan va Holler) hamda 4 gektar maydonga Qovun yetishtirilib, 840 tonna mahsulot Rossiyaga eksport qilindi.
Takroriy ekishda (kuz mavsumida) Amerikada seleksiya qilingan ertapishar rediska (Daykon), karam, gulkaram va ko‘katlar ekilgan va fevral oyidan ushbu mahsulotlar MDH davlatlariga eksporti amalga oshiriladi.
Ushbu loyihaning o‘ziga xosligi bog‘da raqamli texnologiyalar joriy etilib, sug‘orishda avtomatlashtirilgan tizim joriy etilishi hamda 24 soatlik kuzatuv va tahlil qilish uchun “onlayn nazorat” kameralari o‘rnatish ishlari olib borilmoqda.
Kelgusida 1000 tonnalik kichik sig‘imli muzlatgich qurish belgilangan bo‘lib, 10 mln. dollarlik Agrologistika markazi tashkil etilishi belgilangan.
Xatirchi tumani “Ko‘ksaroy” massivida Agentlik tomonidan 50 gektar yer maydonida (shundan, 30 gektar olxo‘ri va 20 gektar olcha) yangi sanoatlashgan intensiv bog‘ maydoni tashkil etilmoqda. Bugungi kunda shudgorlash hamda agrotexnik tadbirlar o‘tkazish ishlari to‘liq yakunlanib, dala atroflariga exota sifatida gujum ko‘chatlari ekilishi ta’minlandi hamda tomchilatib suhorish tizimlarini o‘rnatish va 10,5 ming m3 hajmli hovuz qazish ishlari olib borilmoqda. Ekish ishlari joriy yil yakuniga qadar yakunlash rejalashtirilgan.
Ko‘rg‘ontepa tumanida 428 gektar yer maydonlarida tayyor holda topshirish mexanizm asosida sanoatlashgan intensiv bog‘ va tokzorlar barpo etish uchun tanlab olindi. Shundan, 150 gektari 32 nafar taadbirkorlar tomonidan 125 gektar maydonga olchani Lyubskaya-15 navi va 25 gektar maydonga olxo‘rini vengerka navli ko‘chatlari ekilib yangi sanoatlashgan bog‘lar barpo etildi.
Paxtaobod tumanida “2U” O‘zbekiston-BAA” Qo‘shma korxonasi bilan hamkorlikda umumiy qiymati 30 mln AQSh dollari bo‘lgan loyiha ishlar boshlab yuborilgan
Jumladan, 25 gektar yer maydonida 118 ming tup ning Velor, Blus Ribbon, Top Shelf, Dyuke, Luna Blu, Pitchi Blu navi golubika ko‘chatlari ekildi. Ekilgan golubikaning har bir tupidan 5-8 kg hosil olish rejalashtirilgan bo‘lib, joriy yilda 40 tonna hosil yetishtirildi.
Shuningdek, 140 gektar maydonga 140 ming tup Kordiya, Repina, Kompakt Stella, Van, Burlat va Lapins navli gilos ko‘chatlari ekilgan.
Kelgusi yillar davomida 115 gektar maydonda eksportbop mevali ko‘chatlar ekish hamda 5 gektar yer maydonida agrologistika markazi, qadoqlash va ularni saqlash uchun infratuzilmalar, qayta ishlash sexlari qurish rejalashtirilgan.
Asaka tumanida “Kamalak rangli bog‘lar” MChJ bilan hamkorlikda 20 gektar maydonga sanoatlashgan intensiv mevali bog‘ barpo etish, bunda, jami qiymati 640 mln so‘m bo‘lgan tomchilatib sug‘orish tizimi hamda elektr energiyasini tejash maqsadida qayta tiklanuvchi muqobil energiya (quyosh panellari) joriy etish rejalashtirilgan.
Do‘stlik bog‘larini tashkil qilish.
Tojikiston Respublikasi Hisor viloyatida 50 gektar So‘g‘d viloyatida 20 gektar, Ozarbayjon Respublikasi Fuzuliy rayonida 100 gektar, Afg‘oniston Respublikasi Xirot viloyatida 100 gektar, Qirg‘iz Respublikasi Bishkek hududida 50 gektar “Do‘stlik bog‘ini” tashkil etish belgilangan. (Vazirlar Mahkamasining 2025-yil 13-fevraldagi 74-F-son Farmoyishi)
Hisor viloyati Sharora hududida 20 gektar yer maydonda 13 200 tup shaftoli (gardetta va garofa navlari) ko‘chatlari ekildi.
So‘g‘d viloyati Vaxdat milliy bog‘i hududida 50 gektar maydonga jami 33 ming ta ko‘chatlar yetkazib berilib ekildi. Shundan, 14 820 tup shaftoli, 9 570 tup olxo‘ri, 
8 910 tup o‘rik ko‘chatlari ekildi.
2026 yilda amalga oshiriladigan ishlar:
Respublika hududlarida 2026-yil davomida jami 24,1 ming gektar, shundan, 
18,8 ming gektar mevali bog‘ va 5,3 ming gektar uzumzorlar barpo etish rejalashtirilgan. Barpo etiladigan bog‘-tokzorlarning 22,9 ming gektari sanoatlashgan intensiv 
bog‘-tokzorlar tashkil etadi.
Buning uchun Agentlik hamda ko‘chatchilik xo‘jaliklari tomonidan jami 22,3 mln dona mevali va tok ko‘chatlari yetkazib beriladi.
Shu bilan birgalikda, iqtisodiy jihatdan samarasiz, yaroqsiz va kam hosilli bo‘lgan 20,7 ming gektar, shundan, 13,7 ming gektar mevali bog‘ va 7 ming gektar uzumzorlar rekonstruksiya qilinib, ular o‘rnida 11 ming gektar mevali bog‘, 4,5 ming gektar tokzorlar barpo etish hamda 5,2 ming gektar maydonlarni qishloq xo‘jaligi ekinlari ekish maqsadida haydaladigan yer maydoniga o‘tkazish yuzasidan takliflar olindi.
3. ISSIQXONA XO‘JALIKLARINI BARQAROR RIVOJLANTIRISh:
Respublikada jami 3 341 ta sub’ektlarda 5 722 gektar issiqxonalar mavjud bo‘lib, shundan 2 923 ta 5 155 gektar issiqxona xo‘jaliklari faoliyat yuritib kelmoqda.
Isitish tizimi;  
Amalda, 2 407 gektar (940 ta) gazda, 1 465 gektar (1049 ta) ko‘mirda, 430 gektar (237 ta) boshqa isitish tizimlarida  hamda 775 gektar (697 ta) isitilmaydigan issiqxonalar faoliyat yuritmoqda. 
Sohadagi o‘sish;
Bugungi kunga kelib 3 483 ta xo‘jaliklarda 5 722 ga tashkil etib 2017-yilga nisbatan 3,5 barobarga oshib, 1 815 nafar malakali agronomlar (1 765 nafar mahalliy 50 nafar xorijiy) faoliyat olib bormoqda shu bilan birga 6 558 ta doimiy va 20 220 ta mavsumiy ish o‘rinlari yaratilgan. 
Issiqxonalarni tabiiy gaz va ko‘mir bilan ta’minlash bo‘yicha
2024-2025-yillar kuz-qish mavsumi uchun issiqxonalarni tabiiy gaz va ko‘mirga bo‘lgan talabi shakllantirildi. Bunda, 1 195 ta issiqxonaga (1 644 ga) 399 ming tn ko‘mir, 949 ta (2 349 ga) issiqxonalarga 300 mln.m3 tabiiy gaz talabi mavjudligi aniqlandi. 
Shundan, 118 ming tn mahalliy ko‘mir, 158 ming tn Qirg‘iziston va 123 ming tn Qozog‘iston ko‘miriga talab mavjud.
Bugungacha issiqxona xo‘jaliklari va boshqa ko‘mir yoqilg‘isi iste’molchilari 
uchun 3 ta yirik importyorlar tomonidan 1 mln tonnadan ortiq ko‘mir import qilinib, mavjud ehtiyojlar to‘la qondirilgan. Ko‘mir bo‘yicha muammolar yuzaga kelmagan. 
Issiqxonalarda ko‘mir 1 gektar maydon uchun bir kunda o‘rtacha 2,5 tonna atrofida, bir oyda 75 tonna va mavsumda (5 oyda) 375 tonna atrofida ko‘mir sarflanishi mumkin. 
“Hududgazta’minot” AJ korxonalari bilan tabiiy gazdan foydalanadigan 842 ta issiqxonalar o‘rtasida 3 tomonlama (viloyat hokimi, Hududgazta’minot va issiqxona xo‘jaligi) memorandumlar tuzilib,  2024-yil oktyabr - 2025-yil aprel oyiga qadar 
285,6 mln m3  tabiiy gaz yetkazib berilgan. 
Issiqxonalarda tabiiy gaz 1 gektar maydon uchun bir kunda o‘rtacha 
1,3 ming.m3, atrofida, bir oyda 39,2 ming.m3 va mavsumda (5 oyda) 196 ming.m3 atrofida tabiiy gaz sarflanishi mumkin. 
        2018-2025-yillar jalb qilingan investitsiyalar:
2018-2025-yillar davomida jami 1368 ta tadbirkor tomonidan loyiha qiymati 
868,3 mln dollarlik (583,2 mln dollar bank krediti, 284,1 mln tashabbuskor mablag‘i) 1909 gektar maydonda issiqxona barpo etilib, 17 ming ta yangi ish o‘rinlari yaratildi.
4. HUDUDLARDA QIShLOQ XO‘JALIGI MAHSULOTLARINI SAQLASh UChUN AGROLOGISTIKA MARKAZLARINI TAShKIL ETISh;
Bugungi kunda respublikada quvvati 1,4 mln tonna bo‘lgan 95 ta agrologistika markazlari faoliyat ko‘rsatmoqda. Shundan, 2024-yilda qiymati 330 mlrd so‘mlik 
96,5 ming tonna bo‘lgan 12 ta zamonaviy agrologistika markazi ishga tushirildi. 
Natijada, ishga tushgan korxonalar to‘liq quvvatda faoliyat ko‘rsatganda qo‘shimcha 130 ming tonna meva-sabzavotlarni saqlash, sifatini oshirish, tashish zanjirida yo‘qotishlarni kamaytirish, qo‘shilgan qiymatli 50 mln dollarlik mahsulotlar kafolatli eksportga yo‘naltirish imkoni yaratildi.
Shuningdek, “O‘zbekiston – 2030” strategiyasida Respublikada 2,5 mln tonna quvvatga ega 100 ta yangi agrologistika markazlari faoliyatini yo‘lga qo‘yish hamda ularning eksport salohiyatini 1 mlrd dollarga yetkazish vazifasi belgilangan. Xususan, joriy yilda 10 ta agrologistika markazlarini ishga tushirish rejalashtirilgan.
Ma’lumot uchun: 2025 yilda Qoraqalpog‘istonda 1 ta 2 000 tn, Navoiy 1 ta 
2000 tn, Samarqandda 1 ta 9 000 tn, Surxondaryoda 4 ta umumiy jami 19 000 tnlik 
(shundan, 2 ta 3000 tn, 1 ta 8 000 tn, 1 ta 5 000 tn), 4 ta 3 000 tn, Farg‘onada 2 ta umumiy 8 000 tnlik (shundan, 1 ta 3000 tn va 1 ta 5 000 tn), Xorazmda 1 ta 4 000 tn.
2025-yilda umumiy loyiha qiymati 245,6 mlrd so‘mlik 10 ta agrologistika markazlari ishga tushirilishi munosabati bilan 343 ta yangi ish o‘rni yaratiladi. 
Bundan tashqari, OTB ishtirokidagi “Meva-sabzavotchilik tarmog‘ida qo‘shilgan qiymat zanjiri infratuzilmasini rivojlantirish” loyihasi doirasida jalb qilingan 147 mln dollar mablag‘lar hisobidan Andijon va Samarqand viloyatlarida zamonaviy yirik agrologistika kompleksini tashkil etish loyihalari amalga oshirilmoqda.
Loyiha quvvati 1,5 mln tonna bo‘lgan mazkur agrologistika kopmplekslarini to‘liq ishga tushirish orqali yillik 1,3 mln tn qishloq xo‘jaligi va oziq-ovqat mahsulotlarini saralash, saqlash, qayta ishlash va qadoqlash hamda 350 mln dollarlik mahsulotlarni eksport qilishga erishiladi. 2,5 ming nafar yangi ish o‘rni yaratiladi.
Shuningdek, Navoiy, Samarqand, Surxondaryo, Farg‘ona viloyatlari va Toshkent shahrida umumiy qiymati 749,4 mlrd so‘m quvvati 115 ming tonna bo‘lgan 7 ta agrologistika markazlari ishga tushirildi. 
Natijada agrologistika markazlari soni 95 taga quvvati 1 412 ming tonnaga yetkazildi.
Xususan umumiy qiymati 57,7 mln dollar bo‘lgan Sh.Rashidov tumanida “BMB-NRC Agrolosgistics” MChJ QK tashkil etildi.
Shuningdek, umumiy qiymati 185,1 mlrd so‘m quvvati 14 ming tonna bo‘lgan 
26 ta sovutkichli omborlar ishga tushurildi. Natijada sovutkichli omborlar soni 
2 077 taga quvvati 1 351 ming tonnaga yetkazildi.
Ma’lumot uchun: Qoraqalpog‘istonda 1 ta 1 500 tn, Andijonda 1 ta 400 tn, 
Jizzaxda 1 ta 300 tn, Qashqadaryoda 1 ta 400 tn, Namanganda 6 ta 5 750 tn, Samarqandda 3 ta 1 850 tn, Surxondaryoda 2 ta 1 150 tn, Toshkentda 1 ta 800 tn, Farg‘onada 3 ta 600 tn, Xorazmda 7 ta 1 200 tn.
5. EKSPORT: 
O‘zbekistonda qishloq xo‘jaligi sohasida meva-sabzavot va oziq-ovqat sanoati mahsulotlari eksport salohiyatidan kelib chiqib, 2025-yilda respublika miqiyosida 
3,0 mlrd dollarlik (3,5 mln tonna) meva-sabzavot va oziq-ovqat mahsulotlarni eksport qilish rejalashtirilgan.
2025 yil 11 oyda meva-sabzavot va oziq-ovqat mahsulotlarni eksporti 2914,6 mln dollarni tashkil etib, o‘tgan yilning mos davriga nisbatan 137 % (+779,7 mln dollar) o‘sishga erishildi. Shundan, meva-sabzavot 1 942,4 mln dollar (o‘sish 137 %, +526,4 mln dollar, +134,3 ming tonna), oziq-ovqat 972,4 mln dollar (o‘sish 135  %, +253,7 mln dollar, +562,2 ming tonna).
Jumladan, Qayta ishlangan meva-sabzavotlar 214,3 mln dollani (o‘sish 196 %, +105,0 mln dollar, +66,1 ming tonna), quritilgan meva-sabzavotlar 147,8 mln dollarni (o‘sish 154,3 %, +52,0 mln dollar, +33,8 ming tonna) va uzum 229,5 mln dollarni 
(o‘sish 131 %, +54,9 mln dollar, +27 ming tonna) tashkil qilgan.
O‘zbekistonning meva-sabzavot va oziq-ovqat mahsulotlarining eksportida Rossiya yetakchi hisoblanadi. 
Prognozga (yillik) nisbatan meva-sabzavot eksporti 11 oyda 87 % ga hamda o‘tgan yilga nisbatan 137 % ga bajarilgan.
6. SOHADA MAHSULOT YETISHTIRUVCHI SUB’EKTLARNI QO‘LLAB QUVVATLASH:
O‘zbekiston Respublikasi tegishli Xukumat qarorlariga asosan Agrosanoatni rivojlantirish agentligi tomonidan 15 turdagi subsidiyalar ajratiladi.
Asosan:
1. VM-327-son qarori bilan bog‘ va tokzorlarga (10.06.2022 y);
- tomchilatib sug‘orish texnologiyasi uchun har bir gektariga 16 mln. so‘mgacha;
- burg‘ilangan quduq o‘rnatilgani uchun har bir metriga 600 ming. so‘mdan, biroq
120 mln. so‘mdan oshmagan holda;
- qayta tiklanuvchi muqobil energiya uskunalari o‘rnatilgani uchun (quyosh, suv, shamol) xarajatlar 50 foizi, biroq 100 mln. so‘mdan oshmagan miqdorda;
- shpalerlar o‘rnatilgani usun har bir donasiga 15 ming. so‘mdan;
- uzum (mayiz) quritish va qadoqlash liniyalari uchun sotib olish xarajatlari 20 foizi, biroq 300 mln. so‘mgacha;
2. VM-468-son qarori bilan “In-vitro” sharoitida ko‘paytirilgan payvandtagli meva va tok ko‘chatlariga (28.07.2025 y); 
- harid qilish xarajatlarining 50 foizi, biroq “in-vitro” meva ko‘chatiga 25 ming. so‘mdan, tok ko‘chatiga 2 ming. so‘mdan (danaksiz - 7 ming. so‘mdan) oshmagan miqdorda;
3. VM-24-son qarori bilan limonzorlarga (17.01.2022 y);
- Yangi limonzorlar barpo etilgan har bir sotix uchun 300 ming. so‘mdan;
- muqobil energiya qurilmalari o‘rnatish uchun xarid qilgan xarajatlar qiymatining 30 foizgacha;
4. VM-632-son qarori bilan sovitkichli sig‘imlarlarga (29.11.2023 y); 
- Qoraqalpog‘iston Respublikasida sovitkichli sig‘imlarni qurish va jihozlash xarajatlarining 30 foizi, biroq 150 mln. so‘mdan oshmagan miqdorda;
- Qoraqalpog‘iston Respublikasida sovitkichli sig‘imlarni qish va bahor oylarida elektr energiyasi qiymatining 50 foizini qoplash, lekin har bir hisobot oyi uchun 15 ming Kvt dan oshmagan miqdorda;
5. VM-400-son qarori bilan issiqxona xo‘jaliklariga (09.07.2024 y); 
- issiqxonalarni ko‘mir yoqilg‘isida isitish uchun ko‘mir qozoni sotib olish xarajatlarining 20 foizi, biroq 80 mln. so‘mdan ortiq bo‘lmagan miqdorda;
6. VM-410-son qarori bilan issiqxona xo‘jaliklariga (10.07.2024 y);
- Issiqxona xo‘jaliklari xorijdan malakali agronom, entomolog va laboratoriya mutaxassislar jalb etish xarajatlarining 50 foizi, biroq bir oyga bir nafar mutaxassis uchun 1000 AQSh dollardan oshmagan miqdorda;
7. VM-476-son qarori bilan oziq-ovqat korxonalariga (01.08.2024 y);
- Oziq-ovqat mahsulotlarini ishlab chiqaruvchilarga uskuna va laboratoriya jihozlarini sotib olish xarajatlarining 50 foizi, lekin 500 mln. so‘mdan oshmagan miqdorda;
- Oziq-ovqat sanoati korxonalari tomonidan chet el mutaxassislar jalb qilinganda hisoblangan ish haqining 30 foizi, biroq mehnatga haq to‘lash eng kam miqdorining 
10 barobarigacha bo‘lgan qismi;
8. PF-139-son Farmoni bilan dorivor o‘simliklarning madaniy plantatsiyalari tashkil etgan tashabbuskorlarga (20.05.2022 y);
- Dorivor o‘simliklarning madaniy plantatsiyalariga burg‘ilangan quduq uchun har bir metriga 600 ming. so‘mdan, biroq 120 mln. so‘mdan oshmagan miqdorda qoplab beriladi.
Ma’lumot uchun: Agentlik tomonidan hududlardagi tuman ishchi gurux xulosalariga asosan 2019-2025 yillar davomida 1 555 ta sub’ektlarga jami 469,6 mlrd. so‘m subsidiya mablag‘lari ajratib berildi.
Jumladan: 
2019 yilda 10 ta subektga 13,9 mlrd. so‘m;
2020 yilda 198 ta subektga 93,9 mlrd. so‘m;
2021 yilda 323 ta subektga 104,5 mlrd. so‘m;
2022 yilda 644 ta subektga 105,6 mlrd. so‘m;
2023 yilda 224 ta subektga 99,0 mlrd. so‘m;
2024 yilda 65 ta subektga 11,6 mlrd. so‘m;
2025 yilda 91 ta subektga 41,1 mlrd. so‘m subsidiya mablag‘lari ajratib berilgan. 
